
Matlab Se Bhari Duniya Ko Chhod Ke Shyam Dhani Sarkar
Aaya Tere Dwar, Sunlo Meri Pukar
Main To Gaya Hoon Haar, Mere Sanwre Sarkar
Matlab Se Bhari Duniya…………..

Khushiyan Hui Ojahl chhaye Hain Andhiyare
Kal Tak Jo Apne The Dushman Hue Saare
Ardas Yahi Hai Shyam Dhani, Charno Mein Rakh Lo Daas
Kardo Na Upkar, Sunlo Meri Pukar
Shyam Dhani Sarkar Sunlo Meri Pukar

Ab Chhod KarTumko Kahin Aur Na Jaaun
Teri Chaukhat Pe Baba Chahe Main Mar Jaaun
Vishwas Yahi Hai Shyam Dhani Hogi Na Meri Haar
Itni Lekar Aas, Aaya Tere Dwar
Shyam Dhani Sarkar Sunlo Meri Pukar

Aankhon Mein Ashqon Ki Dhara Ye Behti Hai
Dhadkan Meri Baba Har Pal Ye Kehti Hai
Haare Ko Milti Jeet Yahan, Hai Sachcha Ye Darbar
Hoke Bada Lachaar Aaya Tere Dwar
Shyam Dhani Sarkar Sunlo Meri Pukar
Main To Gaya Hoon Haar, Mere Sanwre Sarkar
Matlab Se Bhari Duniya…………..

